
	1. Ֆինանսների նախարարություն
	15.11.2021

	
	01/11-1/18485-2021

	      ՀՀ ֆինանսների նախարարությունը ուսումնասիրել է «Հայաստանի Հանրապետության քաղաքացիական օրենսգրքում լրացում կատարելու մասին» և «Պետական սահմանի մասին Հայաստանի Հանրապետության օրենքում լրացումներ կատարելու մասին» օրենքում փոփոխություն կատարելու մասին» օրենքների նախագծերը և հայտնում է, որ առաջարկություններ և դիտողություններ չունի:
	


	2.Էկոնոմիկայի նախարարություն
	17.09.2021

	
	11/704

	      Ի պատասխան Ձեր՝ 02.11.2021թ. թիվ /10.2/35368-2021 գրության՝ հայտնում ենք, որ «Քաղաքացիական օրենսգրքում լրացում կատարելու մասին» և «Պետական սահմանի մասին» օրենքում լրացումներ կատարելու մասին» օրենքում փոփոխություն կատարելու մասին» օրենքների նախագծերի վերաբերյալ Էկոնոմիկայի նախարարությունը դիտողություններ և առաջարկություններ չունի:
	

	3.Ազգային անվտանգության ծառայություն
	
	11.11.2021

	
	
	11/866

	«Հայաստանի Հանրապետության քաղաքացիական օրենսգրքում լրացում կատարելու մասին» և «Պետական սահմանի մասին» օրենքում լրացումներ կատարելու մասին» օրենքում փոփոխություն կատարելու մասին» օրենքների նախագծերի վերաբերյալ ՀՀ ազգային անվտանգության ծառայությունը դիտողություններ և առաջարկություններ չունի:

Միաժամանակ, հայտնում ենք, որ նախագծերի ընդունումից հետո դրանց կիրարկումն ապահովելու նպատակով հնարավոր է պահանջվի սահմանային էլեկտրոնային կառավարման տեղեկատվական համակագրում ծրագրային փոփոխությունների իրականացում:

Ընդունվել է
«Պետական սահմանի մասին» օրենքի  11-րդ հոդվածի 3-րդ պարբերության համաձայն՝ տրանսպորտային միջոցի ելքի սահմանափակման և սահմանափակումը վերացնելու վերաբերյալ տեղեկատվությունը մուտքագրվում է սահմանային էլեկտրոնային կառավարման տեղեկատվական համակարգ՝ Հայաստանի Հանրապետության կառավարության որոշմամբ սահմանված կարգով:»։ 
Նշված դրույթի կիրարկումն ապահովելու համար 
2021 թվականի նոյեմբերի 1-ին ընդունվել է Վարչապետի «Պետական սահմանի մասին» օրենքում լրացումներ կատարելու մասին Հայաստանի Հանրապետության օրենքի կիրարկումն ապահովող միջոցառումները հաստատելու մասին թիվ 1230-Ա որոշումը, որով սահմանվել է, որ մինչև 2022 թվականի հունվարի 1-ին տասնօրյակը Վարչապետի աշխատակազմ է ներկայացվելու «ՀՀ կառավարության 2006 թվականի հունիսի 22-ի «Հայաստանի Հանրապետության սահմանային էլեկտրոնային կառավարման տեղեկատվական համակարգ ստեղծելու, դրա շահագործման կարգը և համակարգից օգտվողների ցանկը սահմանելու մասին» N 884-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը:

	4. Ոստիկանություն
	
	11.11.2021

	
	
	1/21/76820-21

	  Ի պատասխան Ձեր 02.11.2021թ. N /10.2/35368-2021 գրության՝ ՀՀ ոստիկանությունում ուսումնասիրվել է «Քաղաքացիական օրենսգրքում լրացում կատարելու մասին» և «Պետական սահմանի մասին» օրենքում լրացումներ կատարելու մասին» օրենքում փոփոխություններ կատարելու մասին» օրենքների նախագծերի փաթեթը, որի վերաբերյալ առաջարկություններ ու առարկություններ չկան:

	



	5. Պետական եկամուտների կոմիտե
	
	12.11.2021

	
	
	01/3-2/71534-2021

	 «Քաղաքացիական օրենսգրքում լրացում կատարելու մասին» և «Պետական սահմանի մասին» օրենքում լրացումներ կատարելու մասին» օրենքում փոփոխություն կատարելու մասին» Հայաստանի Հանրապետության օրենքների նախագծերի վերաբերյալ հայտնում ենք հետևյալը:
Ներկայացված նախագծերով առաջարկում ենք սահմանել, թե պետական սահմանի անցման կետերում խնդրո առարկա տրանսպորտային միջոցների նկատմամբ որ պետական մարմնի կողմից է իրականացվելու համապատասխան հսկողությունը, ինչպես նաև նախատեսել տրանսպորտային միջոցի ելքի սահմանափակման վերաբերյալ տեղեկատվությունը համապատասխան հսկողություն իրականացնող մարմնին տրամադրելու վերաբերյալ դրույթներ:

	
Ընդունվել է
«Պետական սահմանի մասին» օրենքի  11-րդ հոդվածի 3-րդ պարբերության համաձայն՝
տրանսպորտային միջոցի ելքի սահմանափակման և սահմանափակումը վերացնելու վերաբերյալ տեղեկատվությունը մուտքագրվում է սահմանային էլեկտրոնային կառավարման տեղեկատվական համակարգ՝ Հայաստանի Հանրապետության կառավարության որոշմամբ սահմանված կարգով:»։ 
Նշված դրույթի կիրարկումն ապահովելու համար 
2021 թվականի նոյեմբերի 1-ին ընդունվել է Վարչապետի «Պետական սահմանի մասին» օրենքում լրացումներ կատարելու մասին Հայաստանի Հանրապետության օրենքի կիրարկումն ապահովող միջոցառումները հաստատելու մասին թիվ 1230-Ա որոշումը, որով սահմանվել է, որ մինչև 2022 թվականի հունվարի 1-ին տասնօրյակը Վարչապետի աշխատակազմ է ներկայացվելու «ՀՀ կառավարության 2006 թվականի հունիսի 22-ի «Հայաստանի Հանրապետության սահմանային էլեկտրոնային կառավարման տեղեկատվական համակարգ ստեղծելու, դրա շահագործման կարգը և համակարգից օգտվողների ցանկը սահմանելու մասին» N 884-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը:


	6. Կենտրոնական բանկ
	
	24.12.2021

	
	
	15.1-06/000966-21

	««Պետական սահմանի մասին» օրենքում լրացումներ կատարելու մասին»  օրենքում փոփոխություն կատարելու մասին» օրենքի նախագծի վերաբերյալ հայտնում ենք, որ Հայաստանի Հանրապետության կենտրոնական բանկը շարունակում է մնալ այն կարծիքին, որ գրավատուի՝ իր սեփականությունը հանդիսացող ավտոմեքենայի նկատմամբ սեփականության իրավունքի սահմանափակումը, չի հետապնդում Սահմանադրությամբ սահմանված իրավաչափ նպատակը, այն է. հանրության շահը կամ այլոց հիմնական իրավունքների և ազատությունների պաշտպանությունը:
Պետք է նկատի ունենալ, որ անկախ բոլոր հանգամանքներից, նախագծով առաջարկվող, ինչպես նաև գործող օրենքի վերջին փոփոխություններով նախատեսված գրավադրված տրանսպորտային միջոցով սահմանը հատելու սահմանափակումները նախատեսվելու են կողմերի միջև կնքվող պայմանագրով և  շարունակելու են մնալ պայմանագրային հարաբերություններ ու պայմանագրային պարտավորություններ:
Հաշվի առնելով նախկինում կատարված հարցումները շուկայի մասնակիցների շրջանում՝ մեր ուսումնասիրությունները ցույց են տվել, որ տվյալ դեպքում գործ ունենք ոչ թե համակարգային խնդրի, այլ ֆինանսական կազմակերպության բիզնես ռիսկի հետ։ Ընդ որում, առնվազն հիմնավորման կարիք ունի, արդյոք այդ ռիսկը ֆինանսական կազմակերպության կողմից ոչ պատասխանատու վարկավորման հետևանքը չի հանդիսանում:
Կարծում ենք՝ պետական սահմանի նկատմամբ կարգավորումները և  պետական գործառույթները պետք է հավասարակշռված մոտեցում ցուցաբերեն բոլոր սուբյեկտների նկատմամբ՝ չսահմանափակելով նրանց Սահմանադրությամբ ամրագրված իրավունքները և չպետք է հանդիսանան բիզնես ռիսկերի կառավարման և մասնավոր պարտավորությունների կատարման վերահսկողության գործիք։
Հետևաբար, մեր կարծիքով, որևէ պետական մարմին, քաղաքացիաիրավական պայմանագրով սահմանված պարտավորության ուժով չի կարող արգելել սեփականատիրոջը իր սեփականությունը հանդիսացող ավտոտրանսպորտային միջոցով ազատ տեղաշարժվել կամ հատել սահմանը։ 
Հաշվի առնելով վերոգրյալը Հայաստանի Հանրապետության կենտրոնական բանկը նպատակահարմար չի համարում պետական ռեսուրսի վատնումը, ուստի առաջարկում ենք նախագիծը խմբագրել և հանել գրավի վերաբերյալ կարգավորումը։

Ինչ վերաբերում է լիզինգի պայմանագրով «Պետական սահմանի մասին» օրենքում նմանատիպ փոփոխություններ ներառելուն, ընդհանուր առմամբ վերը նշված՝ պետական գործառույթները մասնավոր շահի համար օգտագործելու անթույլատրելիության փաստարկները վերաբերում են նաև այս պայմանագրային հարաբերություններին: Սակայն հաշվի առնելով այն հանգամանքը, որ այս պարագայում ավտոտրանսպորտային միջոցը օգտագործողը դրա սեփականատերը չէ՝ կարող ենք քննարկել այս կարգավորման անհրաժեշտության նպատակահարմարությունը: 
	

Չի ընդունվել
Դուրս է նախագծով կարգավորվող իրավահարաբերությունների շրջանակից:









































Չի ընդունվել
Հիմնավորման մեջ արդեն իսկ սահմանվել են այն առանցքային դրույթները, որոնք հիմք են հանդիսացել նշված Նախագիծը մշակելու համար:

	7. Վարչապետի աշխատակազմի իրավաբանական վարչություն
	
	28.12.2021

	
	
	02/16.2/44900-2021

	    «Հայաստանի Հանրապետության քաղաքացիական օրենսգրքում լրացում կատարելու մասին» օրենքի նախագծով առաջարկվում է սահմանել, որ լիզինգատուն և լիզինգառուն կարող են լիզինգի պայմանագրով ամրագրել լիզինգառուի կամ նրա լիազորած անձի կողմից լիզինգի առարկա հանդիսացող տրանսպորտային միջոցով պետական սահմանը հատելու իրավունքը կամ դրա սահմանափակումը: ՀՀ քաղաքացիական օրենսգրքի 437-րդ հոդվածի 4-րդ մասի համաձայն՝ պայմանագրի պայմանները որոշվում են կողմերի հայեցողությամբ (…): Հետևաբար, պայմանագրի ազատության սկզբունքի գործողության պայմաններում անհասկանալի է առաջարկվող դրույթի իրավակարգավորիչ նշանակությունը՝ հաշվի առնելով, որ այն չի նախատեսում պայմանագրում նման դրույթ նախատեսելու իմպերատիվ պահանջ և նման պայման նախատեսելու նպատակահարմարությունը թողնում է կողմերի հայեցողությանը: 





      
















      

«Պետական սահմանի մասին» օրենքում լրացում կատարելու մասին» օրենքի նախագծով առաջարկվում է սահմանել, որ լիզինգի առարկա տրանսպորտային միջոցների բացթողնումն արգելվում է, եթե լիզինգի պայմանագրով ամրագրվել է լիզինգառուի կամ վերջինիս լիազորած անձի կողմից տրանսպորտային միջոցի ելքի իրավունքի սահմանափակումը Հայաստանի Հանրապետությունից: Նշված կարգավորումը գործնական կիրառության տեսանկյունից խնդրահարույց է, քանի որ նախատեսված չէ, ընթացակարգային առումով ինչպես է սահմանապահ զորքերի զինծառայողը տեղեկանալու լիզինգի պայմանագրի բովանդակության և ելքի սահմանափակման մասին՝ հաշվի առնելով, որ համապատասխան տվյալները չեն կարող մուտքագրվել ՀՀ սահմանային էլեկտրոնային կառավարման տեղեկատվական համակարգ՝  ՀՀ կառավարության 2006 թվականի հունիսի 22-ի «Հայաստանի Հանրապետության սահմանային էլեկտրոնային կառավարման տեղեկատվական համակարգ ստեղծելու, դրա շահագործման կարգը և համակարգից օգտվողների ցանկը սահմանելու մասին» թիվ 884-Ն որոշմանը համապատասխան:

	
 Չի ընդունվել 
Օրենքով պայմանագրային հարաբերությունների կողմերի համար սահմանվում է հնարավորություն, որից օգտվելը, ճիշտ է, պայմանագրի ազատության սկզբունքից ելնելով կողմերի հայեցողությանն է թողնված, սակայն այս կանոնի սահմանումը կաևոր է այնքանով, որ պետությունը նման հնարավորությունից օգտվելու դեպքում տալիս է երաշխիք, որ լիզինգի առարկա հանդիսացող տրանսպորտային միջոցների բացթողումն ՀՀ պետական սահմանով արգելվելու է: Նման իրավունքի մասին կողմերը, որպես կանոն, տեղեկանում են ոչ թե «Պետական սահմանի մասին» օրենքի կարգավորումներից, այլ Քաղաքացիական օրենսգրքի` լիզինգին վերաբերող դրույթներից:
Բացի այդ, անհրաժեշտ ենք համարում նշել, որ նմանատիպ կարգավորում արդեն իսկ առկա է Քաղաքացիական օրենսգրքի 238-րդ հոդվածում` կապված գրավի առարկայի հետ:



Ընդունվել է
«Պետական սահմանի մասին» օրենքի  11-րդ հոդվածի 3-րդ պարբերության համաձայն՝ տրանսպորտային միջոցի ելքի սահմանափակման և սահմանափակումը վերացնելու վերաբերյալ տեղեկատվությունը մուտքագրվում է սահմանային էլեկտրոնային կառավարման տեղեկատվական համակարգ՝ Հայաստանի Հանրապետության կառավարության որոշմամբ սահմանված կարգով:»։ 
Նշված դրույթի կիրարկումն ապահովելու համար 
2021 թվականի նոյեմբերի 1-ին ընդունվել է Վարչապետի «Պետական սահմանի մասին» օրենքում լրացումներ կատարելու մասին Հայաստանի Հանրապետության օրենքի կիրարկումն ապահովող միջոցառումները հաստատելու մասին թիվ 1230-Ա որոշումը, որով սահմանվել է, որ մինչև 2022 թվականի հունվարի 1-ին տասնօրյակը Վարչապետի աշխատակազմ է ներկայացվելու «ՀՀ կառավարության 2006 թվականի հունիսի 22-ի «Հայաստանի Հանրապետության սահմանային էլեկտրոնային կառավարման տեղեկատվական համակարգ ստեղծելու, դրա շահագործման կարգը և համակարգից օգտվողների ցանկը սահմանելու մասին» N 884-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը:
Միաժամանակ, հարկ է նշել, որ եթե օրենսդրական փոփոխությունը կատարվի միայն գրավի առարկա հանդիսացող գույքի մասով, ապա, հետագայում համապատասխան կիրարկման որոշում կընդունվի նաև լիզինգի առարկա հանդիսացող տրանսպորտային միջոցների մասով, որտեղ կկարգավորվեն նշված հարցերը:

